
1. INTRODUCIÓN 
 

O Plan de Orientación Anual é o documento que recolle a proposta e proxecto de traballo 

para o curso escolar, e polo tanto guiará a práctica orientadora do noso IES. Para a 

elaboración desta programación partimos da análise de necesidades baseada na 

revisión dos documentos do centro e na memoria do curso pasado. 

Consideramos que o noso traballo é un traballo a longo prazo e dificilmente valorado de 

forma cuantitativa. É por isto que imos continuar coa liña de traballo marcada nos cursos 

anteriores tendendo máis a incidir sobre a organización e defendendo o modelo de 

prevención fronte ao modelo reactivo e clínico, se ben, farase atención directa nos casos 

que sexa preciso. 

Engadir, por último, que debido ás características do centro que o enmarcan dentro do 

que coñecemos como “macro” o departamento de orientación ante a imposibilidade de 

atender a todas as demandas priorizará a etapa de ESO, por ser esta a que garante a 

educación básica e obrigatoria, e dentro desta centrarémonos nos dous primeiros 

cursos co fin de tentar atallar a problemática que poda xurdir o máis cedo posible. 

 
2. XUSTIFICACIÓN BASEADA NO CONTEXTO 
2.1. O noso centro 
O IES María Sarmiento é un centro público dependente da Consellaría de Educación da 

Xunta de Galicia. O centro está formado por cinco edificios máis un ximnasio e un 

polideportivo compartido co outro instituto do concello. 

Está composto polos seguintes edificios: 

(a) EDIFICIO A: administración do centro, sala de profesores, despachos dos cargos 

directivos e orientación, aulas de ESO e do ciclo de administración, informática, 

laboratorio de ciencias e aula de tecnoloxía. 

(b) EDIFICIO B: biblioteca, aulas de informática, aulas de ESO e de FP Básica, 

laboratorio de física e química. 
(c) EDIFICIO C: aulas de ESO, BAC, FP Básica de mantemento de vehículos e 

talleres dos ciclos de electricidade e de transporte e mantemento de vehículos. 

(d) EDIFICIO D: aulas de ESO e BAC, talleres de soldadura e aula técnica, talleres de 

carrozaría e aula técnica. 
(e) EDIFICIO E: aulas de bacharelato, cociña e comedor escolar. 

mailto:ies.maria.sarmiento@edu.xunta.es
http://www.edu.xunta.gal/centros/iesmariasarmiento


IES MARÍA SARMIENTO 
Rúa Misericordia, 58 27850 Viveiro 
 982870916    982870933 
e-mail:ies.maria.sarmiento@edu.xunta.es 
http://www.edu.xunta.gal/centros/iesmariasarmiento 

Plan de Orientación 
 

4 

 

 

 
 
 Situación 

 

O centro está situado no concello de Viveiro, situado ao norte da provincia de Lugo e 

pertencente á Comarca da Mariña Occidental. O dito concello limita ao norte co mar 

Cantábrico, ao sur co concello de Ourol, ao este co concello de Xove e ao oeste co do 

Vicedo. 

Segundo as cifras oficiais da poboación a 1 de xaneiro de 2019 (datos obtidos do 

Instituto Galego de Estatística) Viveiro tiña 15466 habitantes nesa data. É o terceiro 

concello con máis poboación da provincia de Lugo por detrás de Lugo e Monforte de 

Lemos. 
No tocante á situación socioeconómica do alumnado, dicir que a maioría das familias 
encadraríanse dentro da clase media. En canto á situación da residencia familiar 

predomina o alumnado que provén dos núcleos de poboación de Celeiro, Viveiro centro, 

Covas e o centro urbano do Vicedo, combinados cunha poboación moi rural diseminada 

polos concellos do Vicedo, Ourol, Muras e a parte sur do concello de Viveiro. 

 
 Centros adscritos: 

 
a. CEIP  de Celeiro 
b. CEIP  do Vicedo 

c. CEIP Plurilingüe Santa Rita de Galdo 
 
 Ensinanzas que oferta o centro no presente curso: 

 
Dentro do réxime xeral: 

 
- Educación Secundaria Obrigatoria con un  Programas de Diversificación Curricular 

(PDC), iníciase este ano en terceiro da ESO.  
 
- Ciclos de Formación Profesional Básica de Mantemento de vehículos e de Servizos 
administrativos. 

 
- Ciclos Formativos de Grao Medio: Xestión administrativa, Soldadura e caldeiraría, 
Instalacións eléctricas e automáticas e Electromecánica de vehículos automóbiles. 

- Ciclos  Formativos  de  Grao  Superior:  Administración  e  finanzas, Automoción e 
Sistemas electrotécnicos e automatizados. 

 
- Bacharelato nas modalidades de Ciencias e Humanidades e Ciencias Sociais. 

Dentro do réxime de ensinanzas de persoas adultas: 

- ESA Nivel III, módulos I, II, III e IV 
 

- Ciclo formativo de Xestión Administrativa modular 

 
- Bacharelato nas modalidades de Ciencias e Humanidades e ciencias sociais 

 
 Características singulares: 

 
- O centro dispón de comedor escolar. 

 
- O alumnado dispón de transporte  escolar. 

 
- O número de estudantes no presente curso é de 739  

 
 O alumnado: 

 
A variedade de estudos que oferta o centro: ensino obrigatorio e postobrigatorio, ciclos 

formativos e educación de adultos; así como a existencia dun alumnado con diferentes 

necesidades e demandas, fai necesario que os procesos de coordinación de todo o 

profesorado, e as capacidades de adaptación e flexibilidade ante os cambios sexan 

prioritarios na planificación do traballo do centro. 

Poboación inmigrante 

No presente curso hai un total de 85 alumnas e alumnos con nacionalidade non española, 

repartidos da seguinte forma (datos a 25/10/2022) : 

Nacionalidade Nº de estudantes 

Arxentina 5 

Brasileira 3 

Caboverdiana 1 

Colombiana 7 

Cuba 3 

Dominicana 17 

Etiope 1 

Húngara 2 

Inglesa 1 

Italia 1 

Ghanesa 1 

Hondureña 2 

Marroquí 2 

Nicaragüense 1 

Peruana 14 

Portuguesa 2 

Romanesa 11 

Senegalesa 2 

Suiza 3 

Venezolana 6 

Configuración dos grupos de alumnado 
 

No curso 2022-2023contamos co seguinte alumnado: 

Estatística de matrícula 
Ensinanza Mulleres Homes Total 

1º Ensinanza secundaria obrigatoria 37 43 80 
2º Ensinanza secundaria obrigatoria 28 49 77 
3º Ensinanza secundaria obrigatoria 43 39 82 
3º Ensinanza secundaria obrigatoria PDC 4 3 7 
4º Ensinanza secundaria obrigatoria Ensinanzas académicas 22 16 38 
4º Ensinanza secundaria obrigatoria Ensinanzas aplicadas 11 15 26 
1º Bacharelato Ciencias 11 9 20 
1º Bacharelato Humanidades e ciencias sociais Ciencias Sociais 15 20 35 
1º Bacharelato Humanidades e ciencias sociais Humanidades 6 4 10 
2º Bacharelato Ciencias 10 9 25 
2º Bacharelato Humanidades e ciencias sociais Ciencias Sociais 10 5 15 
2º Bacharelato Humanidades e ciencias sociais Humanidades 5 5 10 
(A)-1º Bacharelato Ciencias 5 7 12 
(A)-1º Bacharelato Humanidades e ciencias sociais Ciencias Sociais 3 0 3 
(A)-2º Bacharelato Ciencias 3 7 10 
(A)-2º Bacharelato Humanidades e ciencias sociais Ciencias Sociais 1 4 5 
1º Administración e finanzas 12 1 13 
1º Automoción 2 17 19 
1º Electromecánica de vehículos automóbiles 2 13 15 
1º Instalacións eléctricas e automáticas 0 8 8 
1º Mantemento de vehículos 1 12 13 
1º Servizos administrativos 12 4 16 
1º Sistemas electrotécnicos e automatizados 1 20 21 
1º Soldadura e caldeiraría 0 16 16 
1º Xestión administrativa 7 2 9 
2º Administración e finanzas 9 8 17 
2º Automoción 0 13 13 
2º Carrozaría 0 2 2 
2º Electromecánica de vehículos automóbiles 1 15 16 
2º Instalacións eléctricas e automáticas 1 3 4 
2º Mantemento de vehículos 0 9 9 

2º Servizos administrativos 5 3 8 
2º Sistemas electrotécnicos e automatizados 0 12 12 
2º Soldadura e caldeiraría 1 16 17 
2º Xestión administrativa 9 4 13 
(A)-Soldadura e caldeiraría 0 1 1 
(A)-Xestión administrativa 15 1 16 
(A)-ESO Módulo 1 (1º Cua.) 2 9 11 
(A)-ESO Módulo 3 (1º Cua.) 20 9 29 

 
 

 
 Profesorado: 

 
 

O claustro está formado por 88 profesores/as entre os cales hai tres profesoras de 

pedagoxía terapéutica, ademáis de unha PT do programa PROA+. Neste curso 

incorporouse profesorado novo, aínda así, pódese considerar un claustro máis ou 

menos estable, xa que gran parte do profesorado ocupa unha praza definitiva e ten unha 

antigüidade de máis de cinco anos. 

2.2. O departamento de orientación 
 

O Departamento de Orientación está composto polos seguintes membros: 
 

- Xefa do departamento: Lucía Vega Núñez 
- Mestra  especialista en Pedagoxía Terapéutica  (PT): Cristina Martínez Casabella 

- Mestra especialista en Pedagoxía Terapéutica (PT): Begoña Vilar Novo 

- Mestra especialista en Pedagoxía Terapéutica (PT): Marta Castro Méndez 
- Profesor de FOL: María Rosa Somoza Vila 

- Profesor do ámbito científico: María Alicia Teijido López 

- Profesora do ámbito socio-lingüístico: Marcos García Salido  
 
 

A posta en marcha do plan anual de orientación , levarase a cabo implicando 

non só aos integrantes do departamento, senón  a todo o profesorado e ás familias.  

O labor de intervención vai dirixido principalmente á prevención de dificultades sen 

esquecer a función compensadora, incidindo principalmente no contexto escolar e 

social do alumnado. 

A función orientadora, lévase a cabo da seguinte maneira: 
 Funcionamento 

Realizaranse as seguintes reunións 

- Reunión mensual cos membros do Departamento de Orientación. 

- Reunións semanais coas mestras de PT : luns de 11:30 a 12.10 horas. 
- Reunións que sexan precisas para atender as necesidades que xurdan na atención 
aos diferentes axentes da comunidade educativa. 

- Reunións coas persoas titoras de ESO e comunicación por correo electrónico e 

reunións cos equipos docentes cando sexa necesario. 

- Atención ao alumnado os luns, martes, mércores e xoves  de 11:00 a 11:30 horas 
e/ou en calquera outro día e hora sempre que o alumnado o solicite previamente. 
- Atención ás familias os luns  de 12:20-13:10, así como en calquera outro momento 

con cita previa. Tentarase en todo momento de favorecer un clima de cooperación, 

diálogo e participación tanto na relación entre o alumnado como entre o profesorado. O 

departamento de orientación pretende ser colaborador en todo momento con calquera 

membro da comunidade educativa. 
 Instalacións 

O departamento de orientación conta cun despacho na planta baixa (onde están 

ubicados a secretaría e os despachos de dirección, xefatura de estudos e vicedirección), 

no que se realizará a atención individualizada ao alumnado, se recibirá ás familias e 

onde se custodiará todo o material e documentación do departamento. Para realizar os 

apoios ao alumnado con necesidades específica de apoio educativo contamos con tres 

aulas provistas de material específico. 

 
3. DETECCIÓN DE NECESIDADES 
A avaliación de necesidades toma como fontes básicas a observación (percepción 

do clima do centro e da aula), lectura e análise dos documentos institucionais 

existentes, da memoria do curso pasado e demandas efectuadas polo profesorado, 

familias e alumnado que se achegan polo departamento nos primeiros días de curso.  A 

nivel xeral, as necesidades do centro poderían sintetizarse nas seguintes: 

a) Continuar coas actuacións en relación á promoción da convivencia e a 
resolución pacífica de conflitos no marco dunha escola plural colaborando na 

diagnose sobre o estado da convivencia no centro en base á información o fertada polos 

distintos membros da comunidade educativa. 
b) Deseñar actuacións que teñan como eixe nuclear o desenvolvemento do Plan 
de Acción Titorial: asesoramento, colaboración e incorporación de contidos 

relacionados coa convivencia, aprendizaxe e educación emocional e a igualdade real 

entre homes e mulleres. 

c) Deseñar actuacións que teñan como obxecto a atención á diversidade 

- Identificación temperá de necesidades. 

- Revisión e/ou modificación das medidas de apoio/reforzo que este a recibir o 

alumnado, avanzar na prevención das dificultades de aprendizaxe e na loita contra o 

fracaso escolar. 

- Establecemento de canles de coordinación cos centros de primaria e secundaria 

da zona, de modo que se facilite o tránsito do alumnado entre etapas educativas. 
d) Proposta de actuacións que promovan unha maior participación e implicación 
das familias na vida do centro e na educación das súas fillas e fillos,  

e) Actuacións referentes á orientación académica e profesional: 

- Actuacións relacionadas coa transición nas distintas etapas educativas. 

- Actuacións en relación á etapa de transición da formación ao mundo laboral. 

- Fomento da cultura emprendedora e o autoemprego. 

f) Continuar coas medidas encamiñadas a diminuír o absentismo escolar e o 
abandono temperá dos estudos. 

 
4. OBXECTIVOS XERAIS 
Establecidas as necesidades no ámbito da orientación formulamos os obxectivos que 
se propón o departamento para o curso 2022-2023: 

- Facilitar que as familias teñan a maior información posible do proceso educativo 

dos seus fillos e fillas. 

- Reducir o nivel de absentismo escolar. 

- Responder ás demandas do alumnado con necesidade específica de apoio 

educativo. 

- Contribuír a unha adecuada coordinación e interacción entre os distintos membros 

da comunidade educativa: profesorado, alumnado e familias, así como entre a 

comunidade educativa e o entorno social. 

 
5. LIÑAS PRIORITARIAS DE ACTUACIÓN 
Baseándonos nas liñas de actuación que veñen marcadas polas diferentes circulares 
referidas á orientación e na análise das necesidades feita no noso centro marcaremos 

os seguintes obxectivos específicos para este curso. 

• A nivel de centro: 

 Colaborar co responsable de convivencia na detección e intervención dos 

diferentes conflitos que se produzan. 

mailto:ies.maria.sarmiento@edu.xunta.es
http://www.edu.xunta.gal/centros/iesmariasarmiento


IES MARÍA SARMIENTO 
Rúa Misericordia, 58 27850 Viveiro 
 982870916    982870933 
e-mail:ies.maria.sarmiento@edu.xunta.es 
http://www.edu.xunta.gal/centros/iesmariasarmiento 

Plan de Orientación 
 

11 

 

 

 

 Asesorar na CCP para o establecemento e/ou mellora de medidas de reforzo 

educativo e de atención á diversidade que podan mellorar o rendemento do 

alumnado nas competencias clave. 
 Promover a realización de actividades de orientación e información académica e 

profesional na que participen axentes externos, fundamentalmente co alumnado que 

remata a ESO, Bacharelato, e Ciclos Formativos. 
 Colaborar coa dirección do centro na orientación e divulgación da oferta 

formativa de formación profesional existente no centro, a través de charlas de cada 

unha das familias profesionais. Dirixidas principalmente ao alumnado de ESO. 
 Colaborar con outras institucións e axentes externos ao centro cando sexa 

necesario. 

• A nivel de profesorado: 

 Asesorar ás persoas titoras e ao profesorado en xeral sobre as medidas de 
atención á diversidade. 

 Apoiar ás persoas titoras no seu labor, asesorando e proporcionando o material 

preciso para o seguimento individualizado do proceso de ensino -aprendizaxe do 

alumnado. 

 Colaborar na realización da avaliación inicial do alumnado de primeiro de ESO e 

do alumnado de nova incorporación para conseguir unha identificación temperá das 

necesidades. 

• A nivel de alumnado: 

 Realizar as avaliacións psicopedagóxicas nos casos que se requira. 

 Axudar á integración no grupo e no centro do alumnado de nova incorporación. 
 Facilitar material e accións encamiñadas a desenvolver hábitos de traballo e 

motivación cara ao estudo. 

 Contribuír á mellora do clima de convivencia nas aulas. 
 Potenciar accións para o desenvolvemento pleno do alumnado, das súas 

capacidades e da súa personalidade, tendo en conta a vertente persoal, escolar e 

vocacional. 

 Promover a formación en igualdade entre mulleres e homes en todos os cursos. 
 Fomentar a coeducación promovendo valores igualitarios que contribúan á 

erradicación da violencia de xénero. 

 Traballar a educación e benestar emocional co alumnado a través de actividades 

na hora semanal de titoría. 

• A nivel de familias: 

 Asesorar e dar información sobre o desenvolvemento dos seus fillos e fillas no 

centro. 
 Establecer canles de comunicación efectiva que repercutan positivamente no 

desenvolvemento do alumnado. 

• A nivel da contorna: 
 Promover o coñecemento da oferta formativa do centro para que todos aqueles 

que queiran retomar os estudos teñan a mellor información posible. 

 Colaborar cos Servizos Sociais do Concello. 

 Colaborar coas asociacións e organismos que nos axuden a mellorar a atención 
educativa ao noso alumnado. 

 
6. ÁMBITOS DE INTERVENCIÓN 
Os ámbitos de intervención son os sinalados a continuación recollendo as actividades, 

temporalización e recursos que pretendemos realizar no actual curso académico. 

6.1. Atención á diversidade 
6.1.1. Análise das necesidades 
Ademais do sinalado de maneira xeral sobre as necesidades do centro, sinalamos que 

segue a ser preciso lembrar os criterios sobre como se deben artellar as medidas de 

reforzo e adaptación curricular. Actuando sempre desde as medidas máis ordinarias ás 

máis extraordinarias, de ser necesarias (do menos significativo ao máis significativo). 

É preciso facer unha valoración e seguimento de cada unha das medidas de atención á 

diversidade (Reforzos Educativos, Programa de Mellora da Aprendizaxe e Rendemento, 

Adaptacións Curriculares). 

6.1.2. Obxectivos 

• Revisar o Plan Xeral de Atención á Diversidade. 

• Procurar que desde a CCP se traballe sobre as medidas de atención á diversidade 
que respondan ás necesidades e características do noso alumnado. 

• Intentar que as medidas máis extraordinarias de atención á diversidade non vaian 
en contra do principio de normalización e inclusión escolar. 

• Dinamizar e coordinar as accións levadas a cabo polo profesorado de apoio. 

• Realizar as avaliacións psicopedagóxicas nos casos que sexa preciso. 

• Colaborar con outros axentes que podan facilitar ou aportar información para unha 
mellor resposta á diversidade. 

6.1.3 Actividades 
 1º trimestre 

• Colaborar co profesorado na recollida e análise de datos na avaliación inicial do 
alumnado de 1º de ESO e co profesorado que reciba alumnado de nova incorporación 
para a recollida de datos da avaliación inicial. 

• Proporcionar material ao profesorado para a recollida de información sobre o 
alumnado co fin de coñecer o seu punto de partida. 

• Realizar a revisión, ampliación e /ou modificación das adaptacións curriculares que 
sexan precisas. 

• Establecer e coordinar os apoios do profesorado de pedagoxía terapéutica e 
audición e linguaxe. 

• Establecer en coordinación coas profesoras de PT  e o profesorado do alumnado 
que precise algunha medida de reforzo, os horarios de atención individualizada fóra da 
aula e dentro da aula ordinaria. 

• Informar aos equipos docentes das medidas de atención a diversidade de cada 
alumno/a facilitándolles as pautas de actuación necesarias en cada caso. 

• Asistir e asesorar na realización das sesións de preavaliación e primeira avaliación. 
 

 2º trimestre 

• Analizar nas reunións de departamento de orientación os datos recollidos na primeira 

avaliación e tomar as medidas necesarias para a mellora da marcha de cada grupo-

clase nos casos que sexa necesario. 

• Asesorar á CCP sobre o desenvolvemento das medidas de atención á diversidade 
que se están a levar no noso centro. 

• Facer o seguimento das ACS e do Programas de Diversificación Curricular que se 
inicia este curso en 3º ESO 

• Facer o seguimento do alumnado que sexa obxecto de reforzo educativo en 

colaboración coas profesoras de Pedagoxía Terapéutica. 

• Proporcionar o material e a información necesarios ao profesorado para unha mellor 
resposta ás necesidades do alumnado. 

• Proporcionar información específica e pautas de desenvolvemento no fogar ás 
familias naqueles casos que sexa necesario. 

• Asistir e asesorar na realización da segunda avaliación. 

• Valoración de posibles candidatos a MAD para o vindeiro curso:  PDC, RE, 
agrupamentos. 

 3º trimestre 

• Analizar nas reunións de departamento de orientación os datos recollidos na segunda 
avaliación e tomar as medidas necesarias para a mellora da marcha de cada grupo-
clase nos casos que sexa preciso. 

• Asistir ás avaliacións do terceiro trimestre, asesorando sobre todo o relativo a 
promoción e criterios de avaliación. 

• Colaborar na realización do consello orientador do alumnado. 

• Colaborar na proposta de alumnado para o vindeiro curso susceptible de formar parte 
dalgún tipo de medidas de atención á diversidade: reforzos, PDC, ou derivación a outra 
formación: FP Básica, ESA, etc. 

• Realizar e analizar as conclusións da avaliación da nosa actuación como 
departamento de orientación na atención á diversidade do centro. 

 
6.1.4 Recursos 
- Recursos persoais: na atención á diversidade estaremos implicados todos e todas as 

integrantes do equipo educativo. Para o desenvolvemento destas actuacións estará 

máis directamente implicado o equipo docente do grupo con alumnado que presenta 

necesidade específica de apoio educativo e as profesoras de pedagoxía terapéutica . 

-Recursos materiais: ademais dos protocolos e materiais elaborados no departamento, 

empregaremos o material aportado polo EOE e a bibliografía específica existente no 
departamento e na biblioteca do centro. 

 
6.1.5 Avaliación 
Teremos en conta os tres momentos da avaliación como proceso: inicial, procesual e 

final. E a través das opinións dadas nas diferentes xuntanzas, do recollido nas reunións 

do departamento, da valoración do avance do alumnado obxecto dalgunha medida de 

atención á diversidade e en xeral do recollido nas avaliacións de cada acción que 

poñamos en práctica, faremos unha valoración e tomaremos as decisións pertinentes 

para axustar a nosa acción ás necesidades que xurdan. 

 
6.2. Acción titorial 
6.2.1. Análise das necesidades 
Tras consultar a memoria do departamento e a avaliación do plan de acción titorial 
seguido o pasado curso detectamos as seguintes necesidades: 

- Establecer unha liña de acción titorial e que todo o profesorado titor/a traballe as 

actividades de titoría. 

- Atender as necesidades de desenvolvemento persoal do alumnado. 
- Fomentar e traballar as habilidades sociais e a resolución pacífica dos conflitos. 

- Promover valores igualitarios que contribúan á erradicación da violencia de xénero. 

- Traballar a educación e benestar emocional co alumnado. 

6.2.2. Actividades 
A nivel de centro: 

• Axustar o PAT ao presente curso, en colaboración co profesorado titor/a. 

• Dinamizar e apoiar desde o departamento a posta en práctica e a avaliación do 
referido plan. 

A nivel de profesorado: 

• Reunións para o asesoramento e entrega de material para o desenvolvemento do 
PAT. 

• Recollida de información e axuda para realizar o seguimento do alumnado do grupo 
e especialmente de aquel que precise de atención específica. 
A nivel de familias: 

• Colaboraremos e participaremos na posta en marcha de reunións/ entrevistas para 

dar información ás familias sobre a marcha do curso ou outros temas de interese.  

• Elaboraremos materiais de apoio e información para as familias sobre o 
desenvolvemento dos seus fillos e fillas e a estrutura do sistema educativo nos casos 
que sexa preciso. 

A nivel de alumnado: 

• Desde o departamento dinamizaremos actividades que o profesorado desenvolverá 
na práctica no seu grupo-aula, asistindo a algunha sesión se fose preciso. 

• No documento sobre a acción titorial recollerase o programado para cada curso e 
etapa. 

• Incluiranse os contidos de charlas sobre temáticas de interese (sexualidade, 

orientación vocacional). 

6.2.3. Metodoloxía 
A comezos de curso preséntaselles ás persoas titoras os eixos e accións esenciais do 

PAT, as actividades que se propoñen ao longo do curso, distribuídas nos tres trimestres 

e atendendo ás diferentes necesidades e intereses de cada un dos niveis educativos. 

A súa finalidade fundamental é a de fomentar a cohesión do grupo, mellorando as 

relacións interpersoais, o coñecemento mutuo, a cooperación entre o alumnado e a 

reflexión acerca do momento evolutivo no que se atopan. 

6.2.4. Recursos 
- Recursos persoais: implicación de todo o profesorado e en especial dos axentes da 

acción titorial (CCP, xefatura de estudos, profesorado titor, DO, e outros axentes 

externos ao centro que participarán nas distintas actividades que se establezan no PAT). 

- Recursos materiais: elaborados na súa maioría no DO adaptados aos diferentes 
niveis, e tendendo a empregar o máximo posible o formato dixital. 

6.2.5. Avaliación 
A orientadora fará un seguimento a través do intercambio de información co titor/a de 
cada unha das actividades realizadas atendendo aos seguintes criterios: 

 Valoración que fai o alumnado tras rematar cada actividade a través de 

comentarios que fai ao titor/a. 

 Valoración que fan as persoas titoras de cada actividade realizada. 
De haber aspectos negativos anotaranse na ficha de rexistro de actividades no apartado 

de observacións. 

Ao final de curso farase unha avaliación final da titoría na que recolleremos a opinión do 

alumnado, do profesorado encargado de levar a cabo directamente a acción titorial e 
das familias. Farémolo a través de cuestionarios sinxelos. 

Analizaremos tamén a satisfacción das persoas titoras coas reunións co departamento 

de orientación e o grao de satisfacción das familias coas reunións que levemos a cabo. 

 
6.3. Orientación académica e profesional 
6.3.1. Análise das necesidades 
- Necesidade de divulgar a información sobre o noso centro entre o alumnado deste e 

dos centros da zona a través de charlas informativas. 

- Necesidade de dar toda a información necesaria para que o alumnado realice a súas 

eleccións con accións específicas encamiñadas a reducir calquera tipo de 

desigualdade. 

 
6.3.2. Obxectivos e actividades 
Educación Secundaria Obrigatoria 

- Lograr que o alumnado teña un maior coñecemento de si mesmo. 
- Coñecer as diferentes opcións que se lle ofrecen e recoñecer as máis adecuadas 

tendo en conta as propias características, aptitudes e habilidades. 

- Proporcionar información ás familias referente ao proceso de orientación dos seus 
fillos e fillas. 

As actividades específicas sobre a orientación profesional e a toma de decisións 

levaranse a cabo na súa maior parte a través das sesións de titoría, así como en sesións 

individualizadas de información ás familias que se determinarán ao longo do curso e que 

se desenvolverán sobre todo no ter ceiro trimestre. 

Para o alumnado de 4º de ESO dedicaranse cando menos dúas sesións informativas de 

Orientación Académico-Profesional. Para os demais cursos da ESO faranse tamén 

sesións informativas facendo fincapé na optatividade e en actividades de 

autocoñecemento e coñecemento do sistema educativo. 

Bacharelato 

- Realizar sesións informativas co alumnado. Atender ás demandas de información 
puntuais e personalizadas. 

- Participar nas sesións informativas que as universidades oferten (Programa A 

Ponte Universidade de Santiago de Compostela). 
Ciclos formativos 

- Deseñar actividades para o coñecemento dos recursos da zona e posibilidades de 

emprego. 
- Asesorar sobre técnicas de inserción laboral. 

- Asesorar sobre a continuación de estudos. 

Adultos 

- Atender ás demandas puntuais que podan xurdir. 
- Asesorar sobre diferentes oportunidades de aprendizaxe: obtención do título da 

ESO, Bacharelato, aprendizaxe de linguas, acreditación de competencias. 

6.3.3. Recursos 
 

- Recursos persoais: profesorado titor, xefatura de estudos, departamento de 

orientación. 

- Axentes externos ao centro: persoal do programa A Ponte da universidade de 

Santiago de Compostela. 

 
6.3.4. Avaliación 

 
A avaliación continua farase ao remate de cada actividade mediante comentarios co 

alumnado, coas persoas titoras e os diferentes axentes participantes. De haber aspectos 

negativos anotaranse na ficha de rexistro de actividades no apartado de observacións. 

Ao remate do curso farase unha avaliación final mediante cuestionarios. Como resultado 

da mesma realizaranse as modificacións do programado que sexan precisas. As 

modificacións realizadas, a súa xustificación e a proposta de actualización do POAP 

incorporarase á memoria do departamento de orientación. 

 
7. ACTUACIÓNS CA CONTORNA ESCOLAR 

 
Fomentar a colaboración cos centros de primaria adscritos (CEIP Plurilíngüe Sta. Rita 

de Galdo, CEIP de Celeiro, CEIP do Vicedo) dado que o alumnado deses centros 
incorpórase posteriormente ao noso IES. 

Haberá unha canle fluída de comunicación cos centros de primaria cos orientadores/as 

como axentes de contacto principal. Traballarase para que o paso dunha etapa a outra 

resulte como un continuo dentro do ensino obrigatorio. 
Habilitaranse sesións de información e acollida para o novo alumando de 1° ESO. En 
caso de non poder realizarse desta maneira, levarase a cabo de forma telemática e a 
través de presentacións que se lle facilitarán aos centros adscritos. 

 
8. ESTRATEXIAS DE INTERVENCIÓN 

 
A actuación do departamento atenderá á modalidade de programas, desta maneira 

enténdese a orientación coma unha labor de todo o equipo docente e por extensión de 

toda a comunidade educativa, sendo a orientadora unha dinamizadora deste proceso. 

Tamén a actuación por programas non se limitará soamente a actuacións puntuais 

senón que pretende establecer un continuo orientador que abarque toda a 

escolaridade dos alumnos e alumnas. Destacar así mesmo que a nosa concepción da 

orientación non se limita exclusivamente ao alumnado senón que abranguerá aos 

diferentes membros da comunidade educativa (alumnado,profesorado e familias). 

Enténdese a educación como unha orientación para toda a vida. Abarcará, entre outros 

aspectos, o asesoramento sobre camiños e itinerarios diferentes, así como a atención 

individualizada ás necesidades dos alumnos e alumnas, pero a orientación debe 

tender a acadar a autoorientación, é dicir, que o alumnado sexa capaz de tomar as 

súas propias decisións. 

Finalmente insistir que o presente Plan ten un carácter emerxente, é dicir, sérvenos de 

guía para orientar a nosa práctica, pero a súa vez, é flexible e está aberto ás 

necesidades que vaian xurdindo ao longo do curso e que poden enriquecer a nosa 

actuación. 

 
9. RECURSOS E TEMPORALIZACIÓN 

 
Os recursos persoais e materiais empregados serán en xeral os sinalados para cada 
ámbito de intervención e para cada programa que se desenvolve dentro destes. 

A temporalización virá enmarcada en cada trimestre e coincidirá coa sinalada para cada 

ámbito e programa de intervención. 

 
10. AVALIACIÓN DO PLAN 

 
Consideramos a avaliación como parte inherente a toda acción pedagóxica. É por iso 

que estableceremos técnicas e criterios de avaliación para cada unha das accións que 

levemos a cabo desde o departamento. Así para a avaliación desta programación 

teremos en conta tres momentos no proceso de avaliar: 

o AVALIACIÓN INICIAL: é a que nos permite saber cal é a situación de partida e as 
necesidades do contexto, para a partires de aí establecer un plan de acción. 

o AVALIACIÓN FORMATIVA: daranos información sobre a marcha e aplicación do plan 
que nos axudará a incluír novas metas ou realizar as modificacións oportunas. 

o AVALIACIÓN FINAL: determinará os resultados acadados ao remate do proceso. A 
finalidade é medir a funcionalidade ou aplicabilidade dun programa ou plan no seu 
contexto. 

Os criterios que estableceremos tentarán responder ao seguinte: é eficaz?, é útil?, é 

posible?, é pertinente?. Algúns destes criterios serían: 

 Grao de consecución dos obxectivos fixados en cada un dos ámbitos de 
intervención. 

 Grao de consecución dos obxectivos xerais. 

 Grao de consecución dos obxectivos (liñas prioritarias de actuación). 

 Consonancia entre as actividades propostas e os obxectivos marcados. 

 Grao de implicación da comunidade educativa nas tarefas de orientación. 

 Grao de satisfacción do profesorado, alumnado e familias co traballo do DO. 
Recursos para a avaliación: 

Empregaremos enquisas para a recollida de datos sobre as actividades realizadas. Así 
mesmo, recolleranse as opinións dos membros do departamento de orientación. 

ANEXO I 

ACTIVIDADES COMPLEMENTARIAS 
 
 
 
 
 
 

ACTIVIDADE GRUPOS/NIVEIS ORGANISMO DATAS 
 
Actividades 
plan director 

 

1º/2º ESO e FP 
Básica 

 
Por determinar 
 

 
 

1º trimestre 

 
Actividades plan 
director 

 
3º e 4º  de 
ESO 

 
Por determinar 

 
1º trimestre 

 
Educación 

afectivo sexual 

 
1º e 2º º de 
ESO + FPB 

Raquel Graña: 
psicóloga e 
sexóloga 

 
2º -3º trimestre 

Visitas  
campus da USC e 
UDC, Vigo 

 
1º e 2º de BACH 

 
Universidades 

galegas 

 
3º trimestre 

Charlas 
informativas da 
ABAU/ USC 

 
2º de BACH 

 
Programa A Ponte 

 
2º trimestre 

 
 

Viveiro, 13 de outubre de 2022 
 
 
 
 
 

Xefa  do Departamento de Orientación 
 

Lucía Vega Núñez 

